
Доллар — 90,86

Евро — 97,79
Валютёйы аргъБоныхъёд Хурыскаст — 07,09

Хурныгуылд — 17,21Боны дёргъ — 10,12
Республикёйы гидрометцентр куыд хъусын кёны, афтёмёй абон, 8 февралы,

нё уардзён. Уёлдёфы температурё республикёйы — 13-18 градусы хъарм, Дзёу-
джыхъёуы — 13-18 градусы хъарм. 

Цёйут, ёфсымёртау, радтём нё къухтё
Абон кёрёдзимё, Иры лёппутё!..

2024 азы 8 феврал — ёртхъирёны мёйы 8 бон, цыппёрём

СПОРТИВОН ФИДИУЁГ

Дзюдо

АМАЛХЪОМАД

“Туайон”-ы хёдёттё

ЮБИЛЕЙ

Лёг байтыдта рёсугъд нёмгуытё царды

КЁСУТ НОМЫРЫ:

Нарты кадджытё сты
ирон адёмы стыр хёзна.

Нигер

ДДДДззззыыыыррррддддыыыы   ффффаааарррр нннн

Фембёлд

Уый фёлгёты Уёрё-
сейы наукёты академийы
Дзёуджыхъёуы наукон
центры ахуыргёндтён уыд
фембёлд нё республи-
кёйы дзыллон хабархёс-
сёг фёрёзты минёвёрт-
тимё. Архайдтой дзы
Дзёуджыхъёуы наукон
центры бындурёвёрёг
ёмё наукон разамонёг,
советон ёмё уёрёсейаг
ахуыргонд -математик
Къусраты Анатоли, УФ-
йы уёлдёр скъолайы
сгуыхт кусёг, Цёгат
Ирыстоны Хетёгкаты
Къостайы номыл паддза-
хадон университеты эко-
логи ёмё ёрдзхъахъхъё-
нынады кафедрёйы раза-
монёг, историон наукёты
кандидат, Дзёуджыхъёуы
наукон центры директор
Цыбырты Алексей, Дзёу-
джыхъёуы наукон центры
сёйраг кусёг, профессор,
техникон наукёты доктор
Лолаты Алан ёмё педа-
гогон наукёты кандидат
Верё Абатурова. 
Уёдё ацы бонты

Уёрёсейы наукёты ака-
демийы Дзёуджыхъёуы

наукон центр бёрёг кёны
йё 30 азы ёмё Уёрё-
сейы наукёты академийы
300 азы бёрёгбёттё.
Фембёлды ныхас цыд, 30
азы дёргъы наукон центр
цы сарёзта, сё къухы цы
бафтыд ёмё сём фидён-
мё цавёр нысантё ис,
ууыл.

Куыд зонём, афтёмёй
Цёгат Кавказ у активон
геодинамикон регион. Ёр-
дзы фёзындтимё баст
тёссаг уавёртё хынц-
гёйё, ахсджиаг у адёмы

цард бахъахъхъёнын. Уы-
мё гёсгё хъёуынц бёл-
вырд мадзёлттё ёмё
авналёнтё, цёмёй тёс-
саг фёзындтё рагацау
бёрёггонд ёрцёуой. Уы-
донимё ма регионы ис
ёндёр тёссаг фарстатё
дёр: геополитикон, этни-

кон, дины бындурыл, куль-
турон-историон ёмё аф-
тё дарддёр. Уымё гёсгё
уёлдай ахсджиаг сты экс-
тремизм, терроризм ёмё
сепаратизм ма 'руадзыны

мадзёлттё. Уёдё национ
ёдасдзинады хъуыддагмё
хауынц медицинон ёмё
хойраджы фарстатё дёр,
ёмё сыл архайы Уёрё-
сейы наукёты академийы
Дзёуджыхъёуы наукон
центр. 

(Кёрон 2 фарсыл)

Хъыгагён, фронтёй
ёдзух ёхсызгон хабёрт-
тё нё хъуысы, Иры хъёу-
тёй бирётём сыхъуыст
сау хабар, уё фырт хъё-
батырёй фёмард, нё
бёстёйы сёрибардзинад
ёмё сабырдзинады тых-
хёй йё сёр нывондён
ёрхаста, зёгъгё. 
Паддзахад  ёппёт ма-

дзёлттё аразы, цёмёй
фёмардуёвёг хёстонты
бинонтё рохуаты ма баз-
зайой, нысангонд социа-
лон ёххуысады мадзёлт-

тё сын ёххёстёй лё-
вёрд цёуой. Уымё нё
республикёйы разамонёг
ёмё Хицауад иудадзыг
сё цёст дарынц. 
Афтё, РЦИ-Аланийы

Сёргълёууёг  Сергей
Меняйло  фембёлд, сёр-
магонд  ёфсёддон опера-
цийы йё хёстё ёххёст-
гёнгёйё чи фёмард, уы-
цы хёстонты бинонтимё.
Цёгат Ирыстоны разамо-
нёг, цардёй чи фёхъуыд,
уыцы ёфсёддонты хиуёт-
тён хъыгзёрдёйё ратё-

фёрфёс кодта ёмё сём
радта, хъайтардзинады
тыххёй сё мёлёты фёс-
тё хорзёхгонд цы хёр-
зиуджытёй ёрцыдысты,
уыдон.

"Уёрёсейы Федера-

цийы Президенты Указмё
гёсгё сёрмагонд ёф-
сёддон операцийы архай-
джытё, ёхсар ёмё хъай-
тардзинад чи равдыста,
йё цард Райгуырён бёс-
тёйы сёрвёлтау рат-
гёйё, уыдон хорзёх-
джынгонд ёрцыдысты
Лёгдзинады орденёй", —
фёбёрёг кодтой РЦИ-
Аланийы Сёргълёууёджы
ёмё Хицауады пресс-
службёйы. 

ГАПБАТЫ Алетё

Фылдёр ёргом — наукёмё
УФ-йы Президент Борис Ельцин 1999 азы 7 ию-

ны цы бардзырд бафыста, уымёй 8 феврал снысан
кодта Уёрёсейы Наукёйы боныл. 8 феврал уы-
мён, ёмё 1724 азы Петр I бардзырдмё гёсгё бай-
гом Бетъырбухы наукёты академи. 

Хъёбатыртён — кад

Хёрзиуджытё — 
хёстонты бинонтён

Сёрмагонд ёфсёддон операцийы Ирыстоны сахъ
фёсивёд ёвдисынц, иннё архайджытён дёнцёг чи у,
ахём лёгдзинад ёмё ёхсар. Нё бирёнацион рес-
публикёйы минёвёртты  хъёбатырдзинадёй  сёрыс-
тыр стём не 'ппёт дёр. Фёлё хёст хёст у, ёмё
дзы мёлётён дёр ис бынат, ёмдзу кёны, знаджы
ныхмё хъёддых чи лёууы, уыдонимё.

Ёмбырды архайдтой
Уырыссаг географион ёх-
сёнады ёххёстгёнёг ди-
ректор Артем Манукянц,
регионалон хайады раза-
монёг, Цёгат Ирыстоны
паддзахадон университеты
ректор Огъуаты Алан, ёв-
джидиуёг советы уёнгтё.
Уыдонмё дзургёйё, Сер-
гей Меняйло куыд фёбё-
рёг кодта, афтёмёй абон
тынг ахсджиаг у Уёрё-
сейы тыххёй зонындзи-
нёдтё бахъахъхъёныны,
фёфылдёр сё кёнын,
экогеографион ахуырад
рапарахат кёнын. 

"Махён, ома, регионы
Хицауадён, ёрдз бахъахъ-
хъёныны фарста у хъёу-
гё, ахадгё. Хъуамё нё
ахаст равдисём туризмы
рёзтмё, культурон, уд-
варны бынтём. Уый тых-
хёй нын фадёттё ис,
2021 азы мах  Уырыссаг
географион ёхсёнадимё
бадзырд бафыстам ём-

гуыстады тыххёй. Не
‘ппёт ведомствётё, ми-
нистрадтё ёхсёнадимё
кусынц фидар бастёй. Ма-
хён нё амонд у, ёмё цё-
рём диссаджы рёсугъд
бёстё ёмё республи-
кёйы, хъёздыг сты ёвё-
джиауы географион ёмё
историон бынёттёй. Уы-
донимё фылдёр адёмы
базонгё кёнын нё хёс у.
Фёсивёд хъуамё нё
бёстёйыл ёхсызгонёй
тезгъо, балцытё кёной,
ногдзинёдтимё зонгё
кёной", — загъта Сергей
Меняйло.
Республикёйы Сёргъ-

лёууёг Уырыссаг геогра-
фион ёхсёнадён бузныг
загъта, Цёгат Ирыстоны
истори бахъахъхъёныны
ёмё йё адёмы ‘хсёнмё
рахёссыны куысты тых-
хёй. "Абон куыст цёуы
экологийы уавёр банывыл
кёныны, ёрдз бахъахъ-
хъёныны ёмё туризмы

рёзтыл. Уым Уырыссаг
географион ёхсёнады
ёрмдзёф бёрёг дары.
Йё кад рёзы, уый ёхсыз-
гон у, республикёйы цёр-
джыты зёрдётё сё
хъуыддёгтёй балхё-
нынц", — фёбёрёг кодта
Сергей Меняйло.
Уырыссаг географион

ёхсёнады регионалон
хайады архайды тыххёй
радзырдта Огъуаты Алан.
Куыд бацамыдта, афтё-
мёй фёстаг  азты ёхсё-
нады ёртё проекты царды
рауагътой. Баст уыдысты
туризмы рёзтимё ёмё
этнографион иртасёнти-
мё. Регионалон хайад сё-
рёнёй архайы рухстауён,
экологон, ёрдзхъахъхъё-
нынадон мадзёлтты. Бар-
хионты змёлдмё дёр
къёрцхъус сты. Фарон бар-
хионтё студентон змёлд
"Сансара"-йы уёнгтимё
лекцитё ёмё уроктё
скодтой скъолаты, уёлдёр
ахуыргёнёндётты. Сём-
бырд кёнынц хомаг ёмё
йё бакусынмё арвитынц.
Огъуайы-фырт куыд

радзырдта, афтёмёй ре-
гионалон хайады командё
дарддёр дёр кусдзён
республикёйён ахсджиаг-
дёр  проекттыл. Уыдоны
нысан у экологон ёдас-
дзинад, цёрджыты зонын-
дзинёдтё экологийы фё-
бёрзонддёр кёнын, ми-
дёггаг туризмы рёзт, гео-
графион зонындзинёдты
бёрцыл схёцын, исто-
рион-культурон бынтё
бахъахъхъёнын, фёсивё-
ды ‘хсён бархион змёлд
сфидар кёнын.

БУТАТЫ Эльзё

Географион 
ёхсёнады архайд

Хатдзёгтё ёмё нысантё

Аэропорт "Дзёуджы-
хъёу" банымадтой хуыз-
дёрыл. Номинаци —
"Афёдзы хуыздёр аэро-
порт" (500 минёй 1 ми-
луан бёлццоны онг чи
аласы, уыдоны 'хсён). 
Уый тыххёй фехъусын

кодта паддзахадон телера-
диокомпани "Алани".
Уёлахиздзауы преми

райста аэропорты генера-
лон директор Сергей Ча-
лов. 

Нё уацхёссёг

Мёскуыйы сбёрёг кодтой, "Уёрёсейы
уёлдёфон кулдуёрттё", зёгъгё, уыцы куыстадон
къабазы уёлахиздзауты. 

Аэропорт "Дзёуджыхъёу" — 
уёлахиздзау

Уёлдёфон транспорт

"Рёзты тёлмытё”-йы
архайёг сывёллёттё  ро-
боттё саразынц, мульти-
пликацион кинонывтё
бацёттё кёнынц, фёлва-
рёнтё сёххёст кёнынц,
стёй скъолайы предметтё
биноныг ахуыр кёнынц.

Уымёй уёлдай, "Рёзты
тёлмытё”-йы арёзт ёр-
цёуынц тематикон урок-
тё, стёй дзы бакёсынц
лекцитё.
Алы скъоладзаумё дёр

ис ахуырадмё лёвар ёр-
бацёуыны бар. Сывёл-

лётты ахуырад ёмё рай-
рёзтён ёмхуызон фа-
дёттё саразыныл архайд
цёуы (сывёллон стыр го-
рётёй, ёви чысыл хъё-
уёй ёрбацыд, уый нё ны-
майгёйё). Хъёууон скъо-
латы кёй байгом кёнём,

уыцы "Рёзты тёлмытё”-
йы фёрцы ис сывёллоны
курдиат рагацау раргом
кёнын ёмё йын фёстё-
дёр ёххуыс кёныны фа-
дат.      

Нё уацхёссёг  

Ацы аз цёгатирыстойнаг хъёууон скъолаты бай-
гом уыдзысты "Рёзты тёлмытё"-йы 13 центры.
Ныридёгён регионы кусынц ахуырады 125 центры.

""РРёёззттыы ттёёллммыыттёё””

Ахуырад

РЦИ-Аланийы Сёргълёууёг Сергей МЕНЯЙЛО скод-
та Уырыссаг географион ёхсёнады регионалон хайады
ёвджидиуёг советы ёмбырд. Ныхас бацахстой ивгъуыд
азы куысты бёрёггёнёнтё ёмё 2024 азмё нысантё.

Уыцы продукцимё хауынц хор ёмё сойаджы куль-
туртё, картофы мыггаг, дыргътё, дон ёмё спъирты
тёваг кёмё нё хёццё кёны, ахём нозт. Фылдёр ёр-
выст цыд Гуырдзыстон, Абхаз, Узбекистан, Турк, Азер-
байджан, Сомих, Киргизи ёмё Белорусмё.
Ёмткёй райсгёйё, ивгъуыд аз нё республикёйё

уёлдёр амынд паддзахёдтём ёрвыст продукцийы
аргъ схёццё гыццыл хъуаг 198 милуан доллёрмё, хёс
45,2 милуан доллёры уёвгёйё.

ДЗГОЙТЫ Артур

Цёгат Ирыстоны экономикёйы рёзты министры фыц-
цаг хёдивёг Олег БЫКАДОРОВ СЦТА-йы уацхёссё-
гён куыд радзырдта, афтёмёй 2023 азы фёсарёнтём нё
республикёйы агропромышленнон комплексы продукци
ёрвитыны хёс ёххёстгонд ёрцыд 4,4 хатты фылдёрёй. 

Хёсёй 
дзёвгар фылдёр

Экономикё

Транскавказаг ёмё
Цъёйы агурёг-ирвёзын-
гёнёг хайёдтё, хёхты
фыдбылызы ахёсты ба-
хауёг адёмы фервёзын
кёныны, къанатон-къё-
лётджынтёй сё ёрисын
ёмё дарддёр арвитыны,
зёйты бын фёуджыты
агурыны хъуыддёгты сё
арёхстдзинад ёмё фёл-
тёрддзинад фёбёрзонд-
дёр кодтой.
Нё республикёмё бёс-

тёйы алы кёрёттёй ту-
ристты нымёц фылдё-
рёй-фылдёр кёны, уымё
гёсгё ахём ахуыртё
тынг ахсджиаг сты, ёмё
сё ёрвылаз дёр сара-
зынц. Ирвёзынгёнджытё
куыд фёбёрёг кодтой,
афтёмёй сёйрагдёр у,
экстремалон  ёгъдауёй
йё фёллад уадзын чи
уарзы хёхбёсты, уыдоны
ёдасдзинад.

САУТЁТЫ Тамилё

Хёххон  курорт Цъёйы арёзт ёрцыдысты
Уёрёсейы Ёнёнхъёлёджы уавёрты министрады
агурёг-ирвёзынгёнёг къорды цёгатирыстойнаг
ирвёзынгёнджыты ахуыртё.

Сёйрагдёр — 
туристты ёдасдзинад

Ахуыртё

— Фарон адёмон прог-
раммёйы уагёвёрдты нё-
уёдз ёхсёз проценты ёх-
хёстгонд ёрцыдысты. Нё
бёстё зындзинёдтыл кёд
ёмбёлы, уёддёр нё
куысты хёстё ёххёст кё-
нём. Нё ныхасён хицау
кёй стём, уый адёмён

ёвдисём, — фёбёрёг
кодта Дмитрий Медведев.
Куыд загъта, афтёмёй

фарон декабры ацёуёг
партион съезды архайджы-
тё рахастой Уёрёсейы
Президенты ёвзёрстытём
Владимир Путины кандида-
турё бавдисыны уынаффё.
Владимир Путин фидёны
ёвзёрстыты цёмёй фё-
уёлахиз уа, парти ёппёт
гёнёнтёй ууыл архай-
дзён.
Партийы Сёрдар ёрны-

хас кодта адёмон програм-
мё ёххёст кёныны хъуыд-
даджы иуёй-иу бёрёггё-
нёнтыл. Зёгъём, "Иугонд
Уёрёсе" уёлдай фылдёр
ёргом здахы ёнёниздзи-
нады райрёзты фарста-
тём. Фарон партийы ёх-
хуысёй регионтё райстой
"тагъд медицинон ёххуыс"-ы
2,5 мин хёдтулгёйё фыл-
дёр, 1,5 мин — цёугё ме-

дицинон комплексы ёмё
85 мин ифтонггарзёй фыл-
дёр.

— Парти разёнгардёй
архайдта зёрдё ёмё
дадзинты низтёй рынчын
адёмён ёххуысы ма-
дзёлттё цёттё кёныны
хъуыддаджы. Хостё лёвар-

исёг адёмы къордтё бан-
тыст фёуёрёх кёнын.
Бюджетон ёхцайё ифтон-
гады бёрц бёлвырд фё-
фылдёр. Фонд "Хёлардзи-
нады зиллакк" стём низ-
тёй сёйёг сывёллёттён
ёххуыс кёныны хъуыдда-
гыл бахардз кодта чысыл
хъуагёй сёдё цыппор
фондз миллиард сомы, —
загъта Дмитрий Медведев.
Парти кусы социалон ёх-

хуысы райрёзты фарста-
тыл. Сывёллоны райгуырды
заман милуан бинонтё
райстой ныййарёджы фыл-
дёргонд капитал. Уымёй
уёлдай, "Иугонд Уёрёсе"-
йы адёмон программё кёй
баххёст кодтой, уый фёр-
цы 800 мин ахуырдзауён
скъолаты фёзынд бынёт-
тё, рёвдауёндётты та са-
рёзтёуыд 245 мин уёлём-
хасён бынаты.

"Иугонд Уёрёсе"-йы ге-
нералон советы нымёрдар
Андрей Турчакы ныхасмё
гёсгё, адёмон программё
ёххёст кёнын цы бон рай-
дыдтой, уёдёй нырмё 83
мин социалон объектёй
фылдёр арёзт ёмё ны-
вылгонд ёрцыдысты. Са-
рёзтёуыд 1338 скъолайы,
1676 рёвдауёндоны, 882
медицинон кусёндоны
ёмё 145 спортивон объек-
ты. 2,8 мин скъолайы, 4,2
мин медицинон кусёндоны,
уёлдёр скъолаты 278 ём-
дзёрёны ёмё посты 2,1

мин хайады бындуронёй
сцалцёг кодтой.

— Сёрмагонд ёфсёддон
операцийы архайджытё
ёмё сё бинойнёгтён
ёххуыс нымад у "Иугонд
Уёрёсе"-йы адёмон прог-
раммёйы ахадгё хайыл.
Фидаргонд ёрцыдысты
сёрмагонд ёфсёддон опе-
рацийы архайджыты бинон-
ты финансон уагёй хъахъ-
хъёныны, лёвар юридикон
ёххуыс кёныны,   алыхуы-
зон гёххёттытё аразыны
хъуыддагимё баст фётк
фёхуымётёг кёныны ёмё
ахуырады къабазы льготё-
тё дёдтыны фёдыл закъон-
тё, — загъта Андрей Турчак.
Йё ныхасмё гёсгё, фа-

рон адёмон программё
кёд царды уагътой, уёд-
дёр цалдёр уагёвёрды
ёххёстгонд не 'рцыдысты.

— Фарон кёй хъуамё

сцалцёг кодтаиккой, рай-
диан къёпхёны уыцы 3208
медицинон кусёндонёй 91
цалцёггёнён куыстытё
кёронмё нё ахёццё сты.
Амынд уавёр сёвзёрд
посты хайёдтимё дёр.
1282 цалцёггёнинаг хай-
адёй ныронг 90 хайады
цалцёггёнён куыстытё
нёма ахицён сты. Ахуыра-
ды системёйы зондамон-
джытён иннётёй фылдёр
бартё чи дёдты, зондамо-
нёндзинады уагёвёрды
тыххёй уыцы закъон дёр
нёма сфидар кодтам. Ацы
къабёзты фёдыл бёрнон-
дзинад кёмё хауы, уыцы
цёстдарджытён фёдзёх-
сын цыбыр рёстёгмё сё
куысты хёстё баххёст кё-
нын, — загъта партийы
Сёрдар.
Ёмбырды кёрон Дми-

трий Медведев бафёдзёх-
ста ацы азён "Иугонд
Уёрёсе"-йы адёмон про-
граммёйы хёслёвёрдтё
сбёлвырд кёнын ёмё се
'ххёсткёнынадмё цёст
дарддёр дарын.

— Цёгат Ирыстон рай-
рёзтён ахъазгёнёг адё-
мон программёйы къорд
къабазы ёнтыстджынёй
ёххёст кёны. Скъолатё
ёмё хъёуты Культурёйы
хёдзёрттё бындуронёй
цалцёг кёныны, стёй пос-
ты хайёдтё нывыл кёныны
программётё ёххёст кё-
нём, бирёфатерон хё-
дзёртты кёртытё аив кё-
нём, мидбёстон туризм
рёзы. Цёгат Ирыстон адё-
мон программё куыд ёх-
хёст кёны, уымё нё рес-
публикёйы Сёргълёууёг,
партийы регионалон хайады
нымёрдар Сергей Меняйло
цёст дары. Объекттём ёр-
бацёугёйё, ёппёт къёп-
хёнты депутаттё ёмё ёх-
сёнады минёвёрттё ёх-
хёстгонд куыстыты хёрз-
хъёддзинад сбёлвырд кё-
нынц. Фарон ёртёсёдё
цёстдарён балцы баххёст
кодтам. Ацы куыст дарддёр
ёххёст кёндзыстём, —
зёгъы "Иугонд Уёрёсе"-
йы цёгатирыстойнаг ха-
йады нымёрдары хёдивёг
Едзойты Марат.

САНАТЫ Альбинё

Адёмон программё 
ёххёст кёнынц

Уёрёсейы Ёдасдзинады Советы Сёрдары хёди-
вёг, политикон парти "Иугонд Уёрёсе"-йы Сёрдар
Дмитрий МЕДВЕДЕВ сёрдариуёг кём кодта,
Мёскуыйы ацёуёг ахём ёмбырды архайджытё
"Иугонд Уёрёсе"-йы адёмон программёйы ёх-
хёсткёнынады бёрёггёнёнтё бахыгътой.

Проект

Муниципалон сконды
фёзуаты дарддёр цёуы
куыст хъармдёттён сис-
темё сног кёныныл. Про-
ектмё гёсгё, 21 агдонёй
хъуамё бындуронёй ра-
царазой 15 объекты, 6 та
дзы ёхгёд ёрцёуой.
Ныртёккё уал 7 агдоны
сёвёрдтой, хёстёгдёр
рёстёджы ма хъуамё
райсой 8 агдоны.

— Республикёйы элек-
троэнерги ёмё хъармёй
ёфсадён системёты
ёнёфёсайгё куыст —

РЦИ-Аланийы Сёргълёу-
уёг Сергей Меняйло хи-
цаудзинады оргёнты раз-
мё цы хёстё ёвёры, уы-
доны сёйрагдёр у. Про-
ект ёххёстгонд куы 'рцё-
уа, уёд хъармдёдтён
системёйы куыст уёлдёр
ёмвёзадыл арёзт уы-
дзён ёмё йё фёстиуё-
гён Алагиры цёрджыты
цардыуаджы уавёртё
дзёвгар фёхуыздёр уы-
дзысты. Абон хъуамё ацы
хъуыддагыл дзуапдёдтёг

ёппёт ведомствётё дёр
сё бёрны уёвёг ма-
дзёлттё  ёмбёлгё уагыл
ёххёст кёной, — фёбё-
рёг кодта  Дзанайты Ба-
рис. 

Уё зёрдыл уын ёр-
лёууын кёндзыстём: про-
екты фарс рахёцыд
Уёрёсейы Федерацийы
регионалон рёзты Хица-
уады къамисы президиум.
Хъармдёдтён системёйы
модернизаци арёзт цёуы
дзыллон-барадон компани
"Фёзуётты рёзты фонд"-ы
ёххуысёй Национ фёр-
ныгады фонды фёрёз-
тёй. 

ГАПБАТЫ Алетё

Цардыуаджы уавёртё —
бёрзонддёр ёмвёзадмё

РЦИ-Аланийы Хицауады Сёрдар ДЗАНАЙТЫ Барис
цы ёмбырд сарёзта, уым ныхас цыди Алагиры горёты
хъармёй ёфсадыны системёйы бындурон рацарёзт ёмё
модернизацийы фарстатыл. Уый у, горёты хъармгёнён
комплексы хёрзхъёддзинад ёмё фидардзинад чи фё-
хуыздёр кёндзён, ахём фёлварён проект.

(Райдайён 1 фарсыл)

Наукон центры ахуыр-
гёндтё сарёзтой ёмё
дарддёр иртасынмё ар-
выстой зымёгон мёнёуы
дыууё хуызы — "Арс"
ёмё "Фарн". Наукон цент-
ры 200 ахуыргонды ба-
куыстой 26 наукон те-
мёйыл. Цыбырты Алек-
сейы ныхасмё гёсгё, ив-
гъуыд аз сарёзтой 30 те-
матикон мадзалы, рауагъ-
той "Ирон Нартиадёйы эн-
циклопеди".
Конференцийы архай-

джытё ма ёрдзырдтой
ёддаг бёстётимё ём-
гуыстадыл. Ацы ран мё
фёнды газеткёсджыты
зёрдыл ёрлёууын кёнын,
Дзёуджыхъёуы наукон
центр ирон адёмён цы
хорздзинад аразы, уый хи-
цён чиныджы аккаг кёй у.
Раздёр уын куыд хъусын
кодтам, афтёмёй цыппар
ёрыгон ахуыргонды Хе-
тёгкаты Яков, Музаты
Азёмёт, Андрей Петра-
ченко ёмё Бетрозты
Азёмёт ёрвыст ёрцы-
дысты Сомихы республи-
кёмё, цёмёй ёртё азы
дёргъы сахуыр кёной ра-
гон сомихаг ёвзаг ёмё
уым архивты бакёсой
ёмё сбёрёг кёной ирон
адёмы историимё баст
рагон фыстытё. Уый,
ёнёмёнг, егъау иртасён
куыст у. Цыппар ёрыгон
ахуыргонды нё дзыллёйы
историйы сёрвёлтау ныу-
уагътой нё республикё,
ёртё азы дёргъы фёип-
пёрд сты сё бинонтёй,
цёмёй рёстдзинад фё-
уёлахиз уа. 
Къусраты Анатоли арфё

ракодта журналисттён
ёмё загъта:

— Советон Цёдис куы
фехёлд, уёд, наукё раз-
мё чи кодта, ёппёт уыцы
механизмтё регионты
хёлд ёрцыдысты. 30 азы
размё сарёзтам ног нау-
кон центр. Уыцы рёстёг-
мё нё къухы бафтыд би-
рё ёнтыстдзинёдтё. 
Дзёуджыхъёуы наукон

центры сё куыст кёнынц,
кандидатон ёмё докторон
диссертацитё кём ба-
хъахъхъёнынц, ахём дыу-
уё Диссертацион советы.

Уый стыр ахъаз у нё рес-
публикёйы наукон-ахуыра-
дон процессы рёзтён. 
Ёрыгон фёсивёдёй

бирётё наукёйы иувёр-
сты ацёуынц, ахуыргонды
мыздёй бинонтё нё фё-
дардзынён, зёгъгё. Фё-
лё, Верё Абатуровайы
хъуыдымё гёсгё, уый
раст нёу.

— Уёрёсейы Федера-
цийы Хицауад аразы алы-
хуызон мадзёлттё ёры-
гон ахуыргёндтён баххуыс
кёнынён. Сёрмагонд
паддзахадон программё-
мё гёсгё, фёстаг цал-
дёр азы дёргъы 6 ёрыгон
ахуыргонды бинонтён лё-
вёрд ёрцыд фатертё. Уы-
мёй уёлдай сын ис фадат
алыхуызон грантты архай-
ынён. Уым рамбулынц ды-
гай кёнё фылдёр милуан
сомёй фылдёр, — загъта
Верё Абатурова. 
Нё республикёйы

спортмё стыр ёргом
здёхт цёуы. Алы турнир-
ты, чемпионатты ёмё
олимпиадёты чи фёуёла-
хиз вёййы, уыдонён лё-
вёрд ёрцёуынц ёхцайы
гуппартё ёмё фатертё.
Аэропорты сё размё ра-
цёуынц ёртыгай чъири-
тимё. Сё ном айхъуысы
ёгас Зёххы къорийыл.
Ёз афтё нё зёгъын,

ёмё нё спортсментён
кад кёнын нё хъёуы. Фё-
лё хъуамё афтё цин кё-
нём нё ахуыргёндты
ёнтыстдзинёдтыл дёр.
Скъолайы олимпиадётё,
уёлдёр ахуырад, дипло-
мон ёмё курсон куысты-
тё, кандидатон ёмё док-
торы диссертацитё ныф-
фыссын ёмё сё бахъахъ-
хъёнын спортивон чем-
пионаттёй дёлдёр нё
лёууынц. Цёуылнё рацё-
уём аэропорты ёххуырст
артисттимё кафгё ёмё
заргё ёртыгай чъирит-
имё, ахуырад ёмё нау-
кёйы стыр сгуыхтдзинёд-
тё кёй къухы бафтынц,
уыдоны размё? Республи-
кёйы рёзт канд спорт
ёмё туризмёй нёу, фё-
лё, фыццаджыдёр, ёргом
аздахын хъёуы ахуырад
ёмё наукёмё. 

ГЁБУАТЫ Галинё

Фылдёр ёргом — наукёмё

Ацы аз Цёгат Ирыстон
бинонтён ёмё сывёл-
лёттён социалон ёххуы-
сён рахай кёндзён 1,2
миллиард сомы. Ацы
хабар йё телеграм-кана-
лы ныффыста нё респуб-
ликёйы Сёргълёууёг
Сергей МЕНЯЙЛО.

"Паддзахадон програм-
мё "Регионы социалон
рёзт"-мё хауёг региона-
лон проект "Бинонтён
ёмё сывёллёттён со-
циалон ёххуыс"-мё гёс-
гё кусём. Республикон
бюджетёй фёрёзтё ба-
хардз кёндзыстём сы-
вёллётты дзёбёхгёнён
фёлладуагъдён фадёт-
тё саразыны, сывёлло-
нён ёмбёлгё иурёстё-
гон ёмё ёрвылмёйон
фиддонтё фидыны, си-
дзёрдонёй ист сывёл-
лётты хъомыл кёнынён
социалон фиддонтё фи-
дыны, стёй цёрёнуёт-
тёй сидзёр ёмё ёнё
ныййарджыты ёвджид
баззайёг сывёллётты
ифтонг кёныны хъуыд-
дёгтыл", — фыссы Сер-
гей Меняйло.
Республикёйы разамо-

нёг куыд бафиппайдта,
афтёмёй, фыццаг сы-
вёллон кёмён райгуырд,
26 азёй кёстёр ахём
мадён бафиддзысты 50
мин сомы бёрц ёххуы-
садон фёрёзтё.

"Уёрёсейы Президент
сёрмагондёй кёй ра-
сидт, Бинонты уыцы азы
фёдыл мёйё фылдёр
архайёг ацы фиддон сё-
вёрдтам", — бафтыдта
Сергей Меняйло йё ны-
хасмё.

ГУГКАТЫ Жаннё

Фёрёзтё

Социалон 
ёххуыс

Ацы адёймаджы аххос-
джын кёнынц Уголовон
кодексы 228 статьяйы 2
хайы ("Стыр бёрцёй
наркотиктё балхёнын
ёмё дарын, уёй кёнын-
мё сё нё хъавгёйё")
амынд фыдракёнд сара-
зынёй.
Куыд рабёрёг, афтё-

мёй 2022 азы сентябры
закъонхалёг лёппу йё-
хицён пайда кёнынён
сусёг ёвёрёны фёрцы
балхёдта наркотикон
фёрёз "N-метилэфе-
дрон". Пъёлицёйы кус-
джытё фыдгёнёджы
ёнёзакъон архайдён
кёрон сёвёрдтой. Урёд
адёймагмё баджигул
кёнгёйё, барадхъахъ-
хъёнджытё йём ссард-
той 7,66 граммы бёрц
наркотикон фёрёз.
Закъонхалёг лёппу-

йён амёй размё тёр-
хонгонд кёй уыд, уый,
стёй паддзахадон зылын-
гёнёджы хъуыды нымай-
гёйё, тёрхондон фыд-
гёнёгён рахаста 6,5 азы
дёргъы карз фёткы ахё-
стоны фёбадыны тёрхон.

ХЪАРАТЫ Каринё

Барад

Сусёг 
ёвёрёны
фёрцы

Мёскуыйы ацёуёг хойраджы ёп-
пётуёрёсеон равдыст "Продэкспо"-йы
архайгёйё, ацы хабар фехъусын кодта
компанийы коммерцион директор Абой-
ты Зауыр.

— Сербийы минёвёрттё се 'ргом аз-
дёхтой нё къуымёлмё. Адджын дон

уадзынён хъёугё сёйраг буаргъёдтёй
иуы ёлхёнён аргъ цёмёй фёаслам
уа, ууыл, стёй Азербайджанмё нё
продукци ёрвитыныл баныхас кодтам.
Стырдёр ёлхёнджытёй иуы фёрцы
нё уагъд продукцийы бёрц кёй фёфыл-
дёр уыдзён, ууыл бафидыдтам. Амёй
размё ацы ёлхёнджытё адджын до-
нимё баст кёд нё уыдысты, уёддёр
ёмгуыстадыл баныхас кодтам, — загъта
Абойы-фырт.

БЁЗЗАТЫ Алинё

Куыстад

Сербийы ирон къуымёл ёлхёндзысты
Цёгатирыстойнаг компаниты къорд

"Бёгёныфыцён хёдзар "Бавари"-йы
зёрды ис йё уагъд продукци Сербимё ёр-
витыны тыххёй бадзырд сфидар кёнын.

Ёрёджы ма сём баф-
тыд ноджы иу, чысыл
амалхъомады куыстуат
"Профи". Йё разамонёг
Туаты Зёринё йын бын-
дур ёрёвёрдта йё раз-
дёры 'мкусджытимё ёмё
дёсны специалисттимё.
Чысыл амалхъомады куыст-
уат, фыццаг къахдзёфтё
кёнгёйё, хуыйы ирон
ёмё уырыссаг орнамент-
тёй аивгонд фёсивёдон
уёлёдарёс: къабатё,
ирон хёдёттё "Джигит",
зёгъгё, 1-6 кълёсты сы-
вёллёттён, карджын
нёлгоймёгтён, ёххёст
кёнынц мёскуыйаг дизай-
нерты куырдиёттё. Уый та
дзурёг у, сё  куыст бёр-
зонд домёнтён дзуапп
кёй дётты, ууыл.  

"Кусын цалынмё нё
райдыдтам, уёдмё уал
ёркастыстём, фёсивёд
цавёр дарёс уарзынц,
фылдёр цы дарынц,
уымё. Куыд сбёрёг код-
там, афтёмёй, 13-18-аз-
дзыдтё уарзынц спорти-
вон уёлёдарёс, свитер-
тё, уыимё сын уёрёх
куыд уой, афтё. Агурём,
фёсивёды зёрдёмё чи
фёцёуа, ахём национа-
лон орнаменттё, уыдон
хорз фидауынц спортивон
уёлёдарёсыл. Зёгъём,
ис нём уырыссаг орна-
ментимё свитер-худитё,
ёмё сё хорз исынц стыр
горётты цёрджытё зынд-
гонд интернет-дуканийы
хызёгёй", — радзырдта
нын конструктор-дизайнер
Хъесаты Дианё. 
Куыстуаты разамонёг

Туаты Зёринё каст фё-
ци ЦИПУ-йы физикон-тех-
никон факультеты уёлё-

дарёс аразыны хайад. Йё
зонындзинёдтё бёрзонд
кодта, ёмё куысты фёл-
тёрддзинад иста респуб-
ликёйы зындгонддёр
хуыйён фабрикётёй иуы.
Уый фёстё йём фёзынд
хи куыстуат саразыны
хъуыды, дыууё йыл нал
загътой йё бинонтё дёр.
Дзаумайён ном "Туайон"
(TUAYON) радтын дёр уы-
доны фёндон уыд.

"Фёндыд мё дизайни-
мё баст куыст кёнын,
фёлё йё куы бамбёр-
стон, уый ёгёр зынаргъ

уыдзён мёнён дёр ёмё
фёлхасёгён дёр, уёд
сфёнд кодтон уёлёда-
рёс хуыйын. Кёй зёгъын
ёй хъёуы, республикёйы
конкуренци кёимё кё-
нын, ахём куыстуёттё ис.
Фёлё мё уый  разёнгард
кёны, цёмёй мах хуыд
уёлёдарёс иннёты хуы-
зён ма уа, хицён кёна йе

'ддаг бакастёй, уымён
ёмё кусём ёрмёстдёр
хёрзхъёд хъуымёцтимё.
Нё фёлхасгёнджытё сты
куыд Ирыстоны цёрджы-
тё, афтё ёндёр сахарты
цёрёг ирёттё ёмё ин-
нётё. Махён нё бон у
алыхуызон уёлёдарёс
хуыйын, куыд хуымётёг,
афтё, бирёхайон чи у,
ахём. Зёгъём,  сёрма-

гонд уёлёдарёс не
'фсёддонтён ", — зёгъы
Зёринё.  
Куысты бынёттё агуры-

ны фарстатыл ёдзух цёуы
ныхас ёхсёнады, дзыллон
информацийы фёрёзты.
"Нё чысыл куыстуатён йё
бон у фондз адёймагён
радтын  куысты бынёттё.
Фёлё фёлтёрдджын
хуыйджытё тынг зын у
ссарын, — дарддёр йё
ныхас хёццё  кёны Зё-
ринё.  —  Хуыйджыты учи-
лищё ёмё ЦИПУ-йы ра-
уагъдонтё фёлтау дукани-
тём бацёудзысты кусын-
мё. Карджын хуыйджытё
мём куы 'рбацёуы, уёд
уыдоны та зындёр у куы-
сты ног фёзилёнтыл сах-
уыр кёнын. 
Ис мём, нырыккон до-

мёнтён дзуапп чи дётты,
ахём хуыйён машинкё-
тё, суанг ма салам дёр
радтынц,  куы сё скусын
кёнай, уёд. Бирё хуыйён
фабрикёты дёр ахём ног
кусёнгёрзтё нёй. Сё
программё у уырыссаг
ёвзагыл, ёмё  фёлтёрд-
джын кусёгён ёнцон

уыдзён йё бамбарын", —
зёгъы Зёринё.
Модёмё фылдёр ём-

хиц у рёзгё фёсивёд: 14
азёй уёлёмё кёуыл цё-
уы, ахём лёппутё ёмё
чызджытё йын уайтагъд
бамбарынц йё ног тёваг.
Ёмё кёд уыцы модё та-
гъд ивы, уёддёр национа-
лон орнаментимё сывёл-
лётты кёнё фёсивёдон,
спортивон уёлёдарёсмё
уарзондзинад тагъд нал
ацёудзён, — афтё хъуы-
ды кёны Зёринё. 
Ныртёккё Туаты Зёри-

нёйён йё хъуыдытё баст
сты куыстуаты райрёзти-
мё, фёнды йё алыхуызон
паддзахадон проекттё
ёмё программёты ар-
хайын. Ахём фадат дётты,
чысыл ёмё рёстёмбис
амалхъомады куыстуёт-
тён республикёйы   цы
национ проекттё ис, уы-
дон. Сомбон ахём ёмар-
хайды фёрцы ног куыст-
хъом, Ирыстоны арёнтыл
чи ахиздён, ахём дзау-
майы зындгонд бренд кёй
фёзындзён, уый дызёр-
дыггаг нёу.   

МАМИАТЫ Лолитё

"Туайон"-ы хёдёттё
Федералон хъалонты службёйы 2023 азы куысты

бёрёггёнёнтём гёсгё, Цёгат Ирыстоны ис 17,5 мин
чысыл ёмё рёстёмбис амалхъомады куыстуаты ёмё
дзы кусынц 85 мин адёймагёй фылдёр. Уыдонёй 16,7
мин сты амалхъом адёймёгтё ёмё юридикон ёхсё-
нёдтё, 28,6 мин адёймаджы та — хи хъуыддагыл хёст
чи у, ахёмтё. 2022 азимё абаргёйё, ногарёзт куыст-
уётты нымёц фёфылдёр 10,6 проценты. 

Амалхъомад

Тёрхонадон ёмбырды
рёстёг Кировы районы
прокуратурё сыхаг рес-
публикёйё нём ёрбацё-
уёг 22-аздзыд лёппуйыл
арёзт уголовон хъуыд-
даджы паддзахадон зы-
лынкёнынадыл сразы.

Партион архайд

Бинонты аз

ХЪЕСАТЫ Дианё

ТУАТЫ Зёринё

Фёфёнды мён...
Нё царды цалхы зылд — ёнёсёрст саст сёмёныл...
Нё сомбон?.. Фидён?.. — Нёу бёрёг фёндаг.
Ызноны цард цы дугёй ивд ёрцыдис абон?
Нё ном, нё кад нё удтимё — уёййаг...

Нё дудаг, риссаг фарстатё мё уёгъд нё уадзынц, — 
У мемё алкёд, алкёмдёр сё цыд...
Ёнёраст къахдзёфтё ныр цас рёстёг ёвзарём!..
Цы уыд ёвёндон, гъе уый нём ёрзылд.

Уёлдай зындёр, ёнёмбёрст диссаг та ма уый у,
Кёйдёр зондёй кёй аразём нё цард...
Цёмён кёны цыфыддёр знаг уынаффё махён, — 
Нё хурхыл нын куы сёвёрдта цыргъ кард?!

Фёфёнды мён, хуымётёг адёймаджы, арёх,
Куы фембёлин лёгёй-лёгмё ёз дёр
Уалдёр хицауимё хёстёгдёр бонты иуы, — 
Нё зёгъин уёд зёгъинёгтёй фылдёр.

Зёгъинёгтё, фёрсинёгтё хёрз цыбыр не сты...
Мёхи тыххёй нё уаид, нё, мё дзырд:
Нё бёстё 'мё нё дзыллёты хуыздёрхъуаг уавёр...
Цы аразём?.. Кёдём у, кё, нё цыд?!

Нё ныхмё ноджыдёр фылдёр кёнынц фыдгултё, —
Хъуысынц сё хахуыртё... Уынём сё ми...
Ёртхъирёнтё 'мё санкцитён сё бёрц — ёгёрон, — 
"Тёссагдёр" ма Уёрёсейё кём и?..

Ёркъёппёввонг — йё мёнгвёдёг нё сёртёг цардён, — 
Хъуысы хёцёнгёрзты уынёр, зыланг...
Куы нё уа абон-райсом, гъе уёддёр иннёбон
Ёргом хёст та нын райхалдзёни знаг.

Нё раздёры хёлёрттёй дёр — нё ныхмё цалдёр, — 
Сё бузныггад — цъыфкалёнтё, ёхситт...
Куы бахъёуа ныхкъуырд дёттын лёбурёг знагён,
Кёмё уыдзён нё Сёйрагён йё сидт?..

Кёмё?! — Хуымётёг адёммё, чи у бёстёйён
Йе 'цёг бындур ёмё йё фидар ныфс!..
Нё иу хайён та уёд уыдзён сё лыгъд ёд ис-бис
Фёсарёнтём — сё "фёллёйттём”... Уыныс?!.

Фёфёнды мён, куыд бирё адёймёгты, афтё,
Куы фембёлин — цы нё вёййы! — ёз дёр
Нё абоны уёлдёр хицауимё... Зёгъин уёд
Зёгъинёгтён сё цыдёр хай уёддёр.

Зёгъин!.. Ёрмёст мё иу хъуыды та уёгъд нё уадзы:
Цымё мын фехъусид мё дзырд, мё фарст?..
Куы фехъуса, уёд та, цымё, йё дзуапп куыд уаид? -
Бёлвырд?.. Бёззон?.. Сё мидис, аппёй — раст?..

Бёргё, куы рауаид мёнён дёр йемё фембёлд,
Уёд ын зёгъин йё хёрзтё дёр, ёххёст!..
Мё хъуыдытё, мё нымадёй зёгъин йё архайд...
Кёд раздахид нё адёмтём йё цёст!..

Нё зёгъын ёз: нё фембёлдёй нё цард фёивид,
Ёваст нё зынтё алидзиккой дард...
Фёлё уёддёр... Кёд размё исты змёлд фёзынид,
Ёмё фёрогдёр, рухсдёр уаид цард;

Кёд фенид бёстёйён йё абон, сомбон, фидён, — 
Хуыздёрырдём дзы хатдзёгтё кёнид;
Йё хъуыдытё, йё фёнд, йё архайдёй кёд исты
Ёргом, бёстон, ёмбёрстгондёй зёгъид...

Уёд зониккам нё царды цалхы зылд бёлвырддёр,
Нё фидёнён уёд фениккам йё дуар,
Нё тыхтён 'мбариккам, кёцырдём у сё арёзт...
Нё хъёуид фарстатё дёттын дзёвгар!

2019 аз, Астрахан

ГАГЛОЙТЫ Анатоли

Ёхсёзрёнхъонтё


Цымё цёмёй конд сты мё фёрстё?
мё къёхтыл баст цыма ис зды.
Куы фёриссай мё тыхстёй ды,
ёвдадзён агурын ныхёстё.
Ёгъуыссёгёй хёцын мёхиуыл,
мё уд та бафынёй дё риуыл!


Фёлитой уарзтёй дён ёдас,
дё узёлдёй мё маст нё тайы.
Фёлё уёддёр дё цёстёнгас,
фёлмён тыхёй йёхимё сайы.
Хуыздёр бонтё нё уарзт зыдта,
мыййаг, ёцёг уыди, уёд та?


Кёмён нёй бафсёдён цёрынёй,
уый никёд равзардзён мёлёт. 
Цёргёс куы фётыхса тёхынёй,
цёргёс ёй чи хондзёни уёд?
Ёз та бёллын-тёрсын мёлынёй,
мёлёт мё ферох кёнид, кёд.


Дёуыл фёдзёхсын ёз мё абон, —
хёссыс мё зёрдёйён ёнцой.
Йёхицёй чи тёры йё амонд,
нёй уымё фидёнён йё кой.
Ёрмёст дёуыл мё зёрдё дарын,
ёнкъардёй дёр дёуыл фёзарын.

Айдён
Бадын, ёнхъёлмё кёсын,
Айдён дё къухты уынын.
Мур дёр нё тагъд кёныс, айдёнмё бакёсыс,
Уарзыс дёхимё кёсын.

Рацыд сахёттёй ёртё...
Цёй-ма, цы фёдё, кём дё?
Чиныг дёр бакастён, уынгмё дёр акастён.
Нёй дём тёригъёд уёддёр…

Уый дын цы митё сты, цы?
Судзгё маст риуы фыцы!
Фёлё ис уарзты хёс — арв ёмё зёххёмвёз,
Зёрдё дё сёрыл хёцы!

Бадын, ёхсёвгёсау, раст,
Дзыккутё нал фёуынц фаст.
Айдён дё фаззон у, айдён дё аууон у,
Айдён дё цин у, дё уарзт.

Мёнё тыххёй 'мё зынтёй,
Ахорён айстай былтёй.
Мидбылты бахудтё — симгё мём рацыдтё, 
Хатыртё курын… дёуёй.

Поэзийы уылёнтё 

ИРДИГОР Маки

ЮбилейТаурёгътё

Азтё. Цы амонынц, цымё? Ёрмёст рацард бонты
нымёц? Азты мидёг ёвёрд сты фёллойы бонтё, цин
ёмё рыст, кад ёмё намыс. Зёххыл адёймаг цас ра-
цёрдзён, уый Рафёлдисёг зоны ёрмёст, фёлё цё-
рынён лёвёрд рёстёджы цы бавёрдзён, уый та йё-
хицёй аразгё у. Ирон лёг йё царды фёндаг ёгъдау
ёмё 'фсармён куы снывонд кёна, уёд адёмы 'хсён
йё кад уыдзён бёрзонд. Ахём кадджын хистёрёй
сёрбёрзонд сты Фыййаджыбылы цёрджытё.
Ирбег Иналыхъы фырт райгуырд Фыййаджыбылы

хъёуы Хъулаты Дзамболаты хёдзары. Иналыхъ ёмё
Варычкёйён уыд дыккаг кёстёр, уёвгё та ма йё
фёстё Хъулаты фёрнджын хёдзары равзёрд дыууё
чызджы ёмё дыууё лёппуйы. 1961 азы каст фёцис ас-
тёуккаг скъола, уый фёстё ёртё азы бакуыста совхо-
зы, ёнё уый уёлдёр ахуыргёнёндёттём бацёуынён
фадат нё уыд. Ацы ёрмёг фысгёйё, хъуыды кодтон,
йё курдиаты кёцы фарс раргом кёнон тынгдёр. Ирбег
алывёрсыг адёймаг у. Ёрдз ын нё бавгъау кодта йё
хорздзинёдтё ёмё курдиат. Йё хистёртёй, цардёй

райста ёгъдау, йё цардыуагыл та бакуыста хъысмёти-
мё иумё.
Фидарёй сбёрёг кодта йё дарддёры фёндаг-

сфёнд кодта уёлдёр ахуырад райсын ёмё 1964 азы
бацыд уёды Педагогон институты уырыссаг ёвзаг ёмё
литературёйы хайадмё ёмё йё цыппар азы фёстё
ёнтыстджынёй каст фёцис. Уыцы рёстёг Къос-
тайыхъёуы ёмё Фыййаджыбылы хъуыдис ахуыргён-
джытё, ёмё цардбёллон лёппу, кёй зёгъын ёй хъё-
уы, равзёрста йё райгуырён хъёуы скъола. Афтё
райдыдта йё зондамонёг ёмё ахуыргёнёджы ар-
фёйаг фёндаг скъоладзауты, йе 'мкусджытё ёмё ный-
йарджыты зёрдётём. Йё фыццаг бакъахдзёфёй
абонмё йё равзёрст фёндагыл Хъулы-фыртмё фёс-
мон никуы ‘рцыд, нё сивта йё зёрдё куыстыл. Ёнёс-
цухёй, ёнёрлёугёйё зымёджы хъызты, сёрды ёнуд
тёвды фёцыд йё уарзон скъоламё.
Ёнёхинёй йёхи цы куыстён снывонд кодта, уымён

цырагъдарёй фёлёууыд 43 азы, уыдонёй 23 азы уыд
скъолайы директоры хёдивёг. Цал сывёллоны афён-
дараст кодта скъолайё  царды уылёнтём! Дёс рауагъ-
дёй фылдёр сты, къласы разамонёг кёмён уыд, уы-
дон, се 'хсён сты, скъола сыгъзёрин ёмё 'взист май-
дантыл чи фёцис каст, ахёмтё. Сёрыстырёй дзуры
абон Ирбег, йё рауагъдонтёй 70 ахуыргёнёджы дёс-
ныйад кёй равзёрстой, уый тыххёй. Дёнцёг кёмёй
хастой, уый сын уыд. Бирётё систы дохтыртё, ёфсёд-
донтё, зёхкусджытё, журналисттё ёмё ёндёр дёс-
ныйёдты минёвёрттё. Фёлё Ирбегён йё фыццаг до-
мён кёддёриддёр уыд адёмы ‘хсён кад ёмё
‘гъдауимё цёрын.
Йё иузёрдион ёмё ёнаипп куысты тыххёй хорзёх-

джынгонд ёрцыд Уёрёсейы Ахуырады  министрады Ка-
ды гёххёттёй, лёвёрд ын ёрцыд Уёрёсейы ахуыра-
ды кадджын кусёджы ном, у педагогон фёллойы вете-
ран. 2011 азы ныууагъта скъолайы куыст, фёлё уёд-
дёр ёнцой нё зоны, хъомыладон куыст канд скъолайы
нёй, сёйраг скъола у царды фёндаг. Ёмё цёмёй уы-
цы фёндаг гуыргъахъ ма рауайа, цёмёй кёстёрты
царды домёнтё раст фёндагёй ма фёзилой, уый у йё
сёйраг хёс хистёрён. Ахём куырыхон хистёр у Хъула-
ты Ирбег канд хъёубёсты кёстёртён нё, фёлё ёгас
Хъулаты мыггагён.

Алы ирон хёдзарён дёр йё фидар бындур сты ёф-
сарм ёмё 'гъдау. Нё фыдёлтёй нын цы кад ёмё на-
мыс баззадысты, уыдон бахъахъхъёнын нё къухы
бафтдзён, Ирбеджы хуызён зондамонёг хистёртём
куы хъусём, сё амынд ныхас зонд ёмё зёрдёмё куы
уадзём, уайдзёф та нё хъустыл куы уайа, уёд. Хистёр
царды рёхыс у, иу кёны ивгъуыд ёмё сомбон.
Хъулаты Ирбег алывёрсыг адёймаг у, фыссы ём-

дзёвгётё ёмё зарджытё, ирон ёвзагмё тёлмац кё-
ны.  Мёнё Михаил Исаковскийы сюжетон ёмдзёвгёйы
тёлмацёй цалдёр рёнхъы: 

"Знаг ын басыгъта йё къона,
Нё баззад бинонтёй дёр иу.
Цы фёуа ныр салдат, цы кёна,
Куы судзы сау хъыгёй йё риу?

Фёцыд салдат, йё маст ныхъуыры.
Кём иу кёнынц фёндёгтё ныр,
Гъе, уым уыны ёдзём быдыры
Зёлдёй ёмбёрзт чысыл къуыбыр".

Фыййаджыбылёй Фыдыбёстёйы Стыр хёстмё чи
ацыд, уыдоны 'хсён уыд тёхёг, Ленины ордены кава-
лер Брытъиаты Хадзыбечыр. Хъёуы егъаудёр уынг хёс-
сы йё ном, Ирбеджы номарён ёмдзёвгё "Хёстон
ард"-ы ирдёй цы фёлгонц снывёста, уый йё кёсёджы
ёвёлмёстёй нё ныууадздзён:

"Кёнём уын мах сомы, хёстон ард куы хёрём,
Ныссадздзыстём знагён йё риуы нё кард!
Ёгад царды бёсты хуыздёр у нё мёлёт.
Уё сёраппонд ратдзыстём 'нёвгъау нё цард!

Стёхдзыстём уаритау арвы тыгъдадмё,
Знаджы хъёрццыгъаты пакъуы кёлдзён.
Ёрцыдысты лёгхортё се сёфты радмё, 
Сё сау туг ёнёвгъауёй зёхмё тёдздзён.

Ныййарёг мадёлтё, нё хурёнгёс хотё,
Лёджы сёр уё бахъёудзён, фидар лёуут!
Ёрцёудзён сё кёрон рухс уалдзёг фыдбонтён,
Уё нёртон лёппутём ёнхъёлмё кёсут!"

Ирбег бирё азты уыд Фыййаджыбылы Культурёйы
хёдзары кафджыты къорды разамонёг, активонёй ар-
хайдта театралон къорды алыхуызон спектаклты, фыссы
интермедитё ёмё сё сценёйыл ёвдисы. Фёндыр-
дзёгъдёг уёвгёйё, фёлтёры зарджытё ёмё мело-
дитё фыссыныл. Афтё райгуырд "Фыййаджыбылы за-
рёг":

"Куырттаты комы Фыййаджы стыр дон
Пырхёнтё калгё куы бырсы размё.
Ёнусон хёхтё кёсынц ёрвылбон
Уылёнты симдмё, хъусынц сё зардмё.

Райгуырён къона, фыдёлты уёзёг, 
Зёрондёй, ногёй — алкёй рёвдаут.
Нё рёсугъд хъёуён, цёй-ма, фёсивёд,
Йё кады зарёг хъёрёй ныззарут".

Къорд азы размё йын республикон ёркаст "Иры
фарн"-ы йын саккаг кодтой фыццаг бынат. Цыдёрид-

дёр у, уёддёр йё царды сёйрагдёрыл нымайы
куыстуарзондзинад ёмё адёмён лёггад кёнын. Уар-
зон хистёрён бузныг зёгъынц, цёстуарзонёй кёй
байтыдта ёмё тауы, уыцы нёмгуытё!

"Лёг байтыдта рёсугъд нёмгуытё царды…
Йё ном нёрыд, нёры ёмё нёрдзён!
Куыд у ёнусон худгё хур цъёх арвыл,
Гъе, афтё 'нусты хорзы ном цёрдзён!"

ТОМАЙТЫ Светланё,
Фыййаджыбылы Культурёйы хёдзары директор

ГЁЦОЙТЫ Аннё

Зёххон фёндагыл лёг йёхёдёг
Кёны йё номён аккаг кад.
Рёстуд йё царды у хёрзгёнёг, 
Уый никуы бахёрдзён мёнг ард.
Дёуён дёр, Ирбег, рухс дунейыл
Дё уд бёркад уаргё цёуы.
Дё сагъд дыргъдоны ацы зёххыл
Цымыдисаг дыргътё рёзы.
Сёрыстыр стём дёуёй, нё хистёр,
Дё бирё хёрзтёй стём рёвдыд.
Дё лёггад — царды хос ёдзухдёр
Дё алы хъуыддаг дёр — бёлвырд.
Фёцардтё адёмы кёстёртён, 
Дё ахуырдзаутён нёй нымёц.
Дё цард ёрвитыс кад 'мё радёй,
Дё зёрдё хуримё — ёмбёрц.
Дё уд нын царды у лёггадхъом,
Дё фёндаг арфёйаг дёуён.
Дё фёндырдзагъдмё 'рсимы гас ком,
Дё ёгъдауён зёгъён дёр нёй.
Цёуёнт зёрдёхцонёй дё азтё, 
Ёнустём уёнгрогёй фёцёр.
Дё фёндиёгтё фен дё цёстёй, 
Куыд зила амондёй дё сёр!

Лёг байтыдта рёсугъд 
нёмгуытё царды…

Ацы рёнхъытё ХЪУЛАТЫ Ирбег — Фыййа-
джыбылы астёуккаг скъолайы уырыссаг ёвзаг
ёмё литературёйы раздёры ахуыргёнёг  — ныф-
фыста Гёрисаты Алберды кадён, ацы скъола кёй
ном хёссы, уыцы дзёнётыбадинаг адёймагён. Уы-
цы ныхёстё ёнё гуырысхойё ахёссён ис хъёуы
аргъ лёгён йёхимё дёр. Кадджын ахуыргёнёг
ёмё зондамонёг акаст йё 80 азы сёрты.

ДДыыууууёё   
ёёррддххооррддыы   ббааллцц

ИИ у хъёуы цардысты сыхёгтёй дыууё ёрдхорд лёп-
пуйы. Иу дзы уыди хъёздыг лёджы фырт, иннё та

— мёгуыр лёджы фырт. Куы бахъомыл сты, уёд иу бон
бауынаффё кодтой, нёхи искуы аирхёфсём, фенём адё-
мы, азилём. Сёхи бакой кодтой ёмё сёхи бацёттё код-
той.
Хъёздыг лёппуйён йё хёдзары алыхуызон хёринёгтё

фёндаггаг сёвёрдтой. Мёгуыр лёджы фырт дёр йё
фыдмё бацыди ёмё йём дзуры:

— Ёз та мемё цы ахёссон?
Уёд ын йё фыд афтё зёгъы:
— Ёз дын дё фёндаггаг разёй арвыстон.
Цёуынц ёмё хъёздыджы фырты хёринёгтё хёрынц.

Иу афон хъёздыджы фырт афтё зёгъы:
— Дёумё ёппын ницы ис?
Мёгуыры фырт ём дзуры:
— Мё фыд мын мё хёринёгтё разёй рарвыста, фёлё

сё мёхёдёг дёр нё уынын. 
Бахёццё сты иу хъёумё, ёмё сё ныхасы адём фёр-

сынц, кёцёй ёмё кёй фырттё стут, зёгъгё. Мёгуыр
лёджы фырт йёхи куы бацамыдта, уёд ыл иууылдёр ныц-
цин кодтой, алчидёр ёй сёхимё хуыдта, алы хъёуы дёр
ын кусёрттё кодтой. 
Бамбёрста лёппу, йё фёндаггаг ын йё фыд йё разёй

куыд арвыста, уый. 
Сёхимё куы ёрбацыдысты, уёд хъёздыг лёджы фырт

йё бинонтём дзуры:
— Мёгуыр лёппуйён алы хъёуы дёр цы кад скодтой,

уый раз уё мулк ницы у. 
Уёд ус йё лёгён афтё зёгъы:
— Бёргё дын дзырдтон, ацы лёппуйён нё къёбёрёй

фёндаг кён, зёгъгё. Ныр кёсыс, мёгуыр йё кёрдзын
иунёгёй нё хордта, ёмё йын цы кад ис, уымё. 

ССаауу   ббааррёёгг

СС ау барёджы кувёндон ис Бызы сёрмё. У ёргом
дзуар. Афтё-иу загътой, у ёхсёвы фёндёгты бар-

дуаг. Алы  куывды дёр ын йё ном ардтой, табу йын код-
той, уымён ёмё иууылдёр йё бынты цыдысты. 
Нё фыдёй фехъуыстон: цалдёрёй цыдысты бёхтыл

быдырмё. Фёндагыл сыл баталынг. Бызы бын ёрлёу-
уыдысты, скуывтой: "Сау барёг, фёндараст нё фёкён".
Се 'мбёлттёй иу сау саргъы бёхыл уыдис, йё нымёт
дёр — сау. Йё бёхыл ёрхъазыди дзуары бын ёмё аф-
тё зёгъы: "Цытё уё фёуырны! Мёнё уын ёз дёр сау
барёг!" Ныхасы бынмё куы ныххёццё сты, уёд йё бёх
йё быны ныггуыпп кодта ёмё йё сёр йё кой ссис.
Уыди ма ахём хабар дёр. Бызы бын, тъунелы скомком-

мё, хохы астёу, айнёджы ис лёгёт. Уыцы лёгёт у зёд-
бадён. Зёдтё-иу ём куыд тахтысты, уый, дам, адём
уыдтой. Фёлё йём бацёуён никёцёй ис. Мёскуыйаг
альпинисттё уёлёты бёндёнёй лёг рауагътой, ёмё
йё акомкоммё куы ёрхёццё ис, уёд, дам, йё хъёлё-
сы дзаг ныхъхъёр кодта: "Фёстёмё мё сласут!" Куы йё
сластой, уёд ёй фарстой, цы уыди, зёгъгё, фёлё сын
уый ницы загъта. Уыйадыл лёг бакуырм ис.
Бызы бын, дёсныдзинад кёмё хёццё кодта, ахём ус

царди. Уыцы лёджы фёстёмё Мёскуыйё сласын кодта,
йёхи ёхцайё йын балхёнын кодта кусарт, зад, ссад,
цыхт ёмё йын бёгёны скодта. Кувёндоны кусарт акод-
той, кувёг лёг ын скуывта, хатыр ракуырдтой, ёмё лёг
уынын байдыдта. Уыцы усён радзырдта, цы федта уый.
Сыгъзёрин стъолы фарсмё, дам, боцъоджын зёронд
лёгтё бадтысты, табу сын уёд. 

ЛЛёёгг   ёёммёё   ххёёййррёёгг

ММёгуыр лёгён уыди уыгёрдён ёмё дзы иуахёмы
хос карста. Къёвда уарын райдыдта, ёмё сёхимё

балыгъд. Иу афон кёсы, ёмё йын йё уыгёрдёны чидёр
йё сёгътё хизы. Лёг смёсты, ацыди йё уыгёрдёнмё
ёмё дын дзы мёнё хёйрёг йё сёгътимё. Лёг ём дзу-
ры:

— Мё уыгёрдёны цы кусыс?
Хёйрёг ын афтё зёгъы:
— Ай мён уыгёрдён у.
Уым схыл сты. Хылы фёстё йём хёйрёг дзуры: 
— Уёдё хорз. Кёд дёу у, уёд дын мё сёгътё дёр

уадзын ёмё дём ёртё азы фёстё зындзынён. Куы ёр-
бацёуон, уёд мын ёртё зынзонён хъуыддаджы бабар
кён. Кёд сё нё базонон, уёд сёгътё дёр ёмё уыгёр-
дён дёр дёу. Кёд сё базонон, уёд та — мён.
Лёг ахъуыды кодта, ёртё азы уал сё ёз фёхёрон,

стёй та уёдмё исты уыдзён, зёгъгё, ёмё ууыл бафи-
дыдтой. 
Ёртё азы дёр агёпп кодтой, ёмё лёг мёты бахауд.

Иу бон ём хёйрёг фёзынд ёмё йём дзуры:
— Цёй, цёмёй мё фёлварыс?
Лёг ёй фёрсы:
— Мё сёры цал хъуыны ис?
Хёйрёг сё нымайын байдыдта ёмё йын уайтагъд

загъта, цал хъуыны йын дзы ис, уый. 
Дыккаг бон дёр та йын цыдёр зынзонён хъуыддаг ба-

бар кодта, ёмё та йё уый базыдта. Уёд ём хёйрёг дзу-
ры:

— Райсом ма йё куы базонон, уёд сёгътё дёр —
мён, уыгёрдён дёр — мён.
Лёг сёхимё ёнкъардёй бацыди. Ус кёрдзын кодта

ёмё йё фёрсы:
— Цы кёныс, цёуыл ёнкъард дё?
Лёг ын хабар радзырдта. Уёд ын ус афтё зёгъы:
— Ууыл та цы тыхсыс, исты ёрхъуыды кёндзыстём.
Лёг ёй нал уадзы:
— Зёгъ мын ёй, кённод мё зёрдё риссы.
Ус ын афтё зёгъы:
— Мёнё мё къёбёлдзыг сёрыхъуынтёй иу ратон

ёмё йын зёгъ, ацы хъуын сраст кён, зёгъгё.
Райсомёй раджы лёг уыгёрдёнмё атагъд кодта.

Уёдмё хёйрёг дёр фёзындис. Лёг ём хъуын бадард-
та ёмё йын афтё зёгъы: 

— Кёд мёнё ацы хъуын сраст кёнай, уёд сёгътё
дёр ёмё уыгёрдён дёр дёу. 
Хёйрёг бахудтис ёмё хъуын йё ныхёй ахаф-ахаф

кёны. Цас ёй тынгдёр хафта, уый бёрц хъуын къёбёл-
дзыгдёр кодта. 
Лёг ём дзуры:
— Цёй, ёз уал цёуын, куы йё сраст кёнай, уёд мём-

иу бадзур.
Афёдзы фёстё лёг йё сёгътё ууылты ёртёры,

ёмё хёйрёг уым лёууы. Йё сёр сурс, афтёмёй хъуын
ахаф-ахаф кёны. 
Афтё, хъуыны руаджы, сёгътё ёмё уыгёрдён дёр

лёгён йёхицён баззадысты. 

ДДёёллииммооннттёё

ААбон адёмы ницыуал уырны, фёлё адём дёлимон-
тимё дёр ёмбёлдысты.

Не 'рвадёлтёй иу лёг фёсхох фос дардта, йё ус та
куырдуаты бадтис. Ёхсёвы лёг кёсы, ёмё адём заргё,
фёндырёй цёгъдгё ссёуынц, фёхёссём дын ёй,
зёгъгё. Лёг дистё кёны, адон ёрра систы, ардём мын
ёй кёдём хёссынц. Куы йём схёццё сты, уёд ёй бам-
бёрста, дёлимонтё кёй сты, уый. Ёхсидёвтё фел-
вёста ёмё сыл куыйты ацардыдта. Куыдзёй дёлимонтё
тынг тёрсынц.
Лёг дёлимонтыл ёхсидёвтёй ралёууыди. Комы сё

дёлёмё куыйтё сё разёй айстой. Дёлимонтё хъёр
кодтой:

— Хадзымёты куыйтё нё бахордтой. 
Арёх-иу дёлимонтё фёзындысты адёмы ёхсён.

Изёрдалынгты дём исчи хойы, хъёр кёны, уёд цалын-
мё ёртё хатты бадзырдтаид, кёнё ёртё хатты бахос-
таид, уёдмё йём ничи кастис, уыдон, дам, дыууё хаттёй
фылдёр нё хойынц. 

ЕДЗИТЫ Андрей

Юбилейон изёры архайджытё

ГГааззеетт   ““РРёёссттддззииннаадд””
хицён адёймёгтё, куыстуёттё, кооперативтё,

алыхуызон фирмётё, кинотеатртё, клубтё ёмё
салонтёй асламдёр ёргътёй исы алыхуызон хъу-
сынгёнинёгтё — бёрёгбёттё, куывдтё, чын-
дзёхсёвтё ёмё райгуырён бонты фёдыл арфё-
тё, тёфёрфёстё, мысён бонты ёрмёджытё,

КУСГЁ БОНТЁ — къуырисёр, дыццёг, ёртыц-

цёг, цыппёрём, майрёмбон (9 сахатёй 18 сахат-
мё).

Защита плодового
сада 

от зимующих вреди-
телей. Санитарная 
обработка на зиму
плодовых деревьев 
и других культурных

насаждений 
(опрыскивание).

Тел.: 
8-928-856-90-89; 

8-963-377-80-00

АрфёСпортивон фидиуёг

Дзюдо

Ёвирхъау цау

Фыссынц "Рёстдзинад"-мё 

Маркы райгуырён хъё-
уы, Быдыры Дёргъёвсы,
1996 азы байгом кодтам,
хёстёй чи нал сыздёхт,
уыдонён цыртдзёвён.
Гом ёй кодта Ирыстоны
уёды сёрдар Галазты Ёх-
сарбег. Бирё ёппёлён
ныхёстё загъта. 
Уыцы хъёуы зынгё

лёгтё Бёдтиаты Аслён-
бег ёмё Блиты Марк, ацы
цыртдзёвёнён Къостайы
преми радтын хъёуы,
зёгъгё, ахём фёндон ба-
хастой. Ам бафиппайын
хъёуы уый, ёмё уыцы
преми дыккаг хатт нё
дёттынц, мёнмё та уыцы
преми уыдис. Уалынмё
фёзындис преми "Нарты
фёткъуы", ёмё йё уымё
бавдыстой. Фысгё та йыл
ныккодта Блиты Марк.
Тынг лёмбынёг, бындуро-
нёй йё бавдыста, ёмё
мын лёвёрд кёй ёрцыд,
уым Маркы бавёрён дёр
ис.
Куырттаты комы йын уы-

дис дачё, уыцы коммё ёз
дёр цыдёр бар дарын,
ёмё-иу уым дёр арёх
фембёлдыстём. Йё
хёдзары дёр къорд хатты

уыдтён. Мё зёрдыл ма
лёууы ахём цау дёр. Сё
кёрты уыдис дыууё стыр
урс куыдзы. Иу рёстёджы
сё нал уыдтон. Фёрсын
Маркы, цы фесты, зёгъгё,
ёмё мын тынг ёнкъар-
дёй загъта: "Чидёр сын
марг бадардта, уартё сё
уым баныгёдтон". Ёз дёр
ма смёсты дён! Кёй
хъыгдардтой!

Иу рёстёджы  та  йём
цёйдёр фёдыл ба-
цыдтён. Дуар хойын — ни-
чи! Ёрёджиау  мём
лёдзёджы ёнцёйтты
Марк рацыд. Куы мём ёр-
баввахс, уёд ёй нал ба-
зыдтон. Йёхи хуызён нал
уыд — йё цёсгом — цъёх-
тё, цъёррёмыгъдтё,
ностё! 

— Марк, цы кодтай, бы-
лёй ахаудтё? — фёрсын
ёй.
Исдуг ницы сдзырдта.

Ёрёджиау мёстёлгъё-
дёй сфёрёзта:

— Иу изёр мём иу сау
машинёйы фондз бёр-
зонд ёрыгон лёгтё ёр-
бацыдысты, дуар хойынц.
Рацыдтён сём, дуар куы
байгом кодтон, уёд мыл

фёхёцыдысты, зёххыл
мё нытътъёпён кодтой,
къахёй, къухёй мё нё-
мынц. Куы нал змёлыд-
тён, уёд мё ныууагътой,
фёцёйцёуынц, сё иу
мём дзуры: "Будешь еще
выступать, — совсем
убъем". 
Ёз уыцы хабар йе

'мкусджытёй кёмёндёр-
ты ракодтон. Ничи сё ни-
цы сарёзта. "Иры Стыр
Ныхас"-ы дёр загътон уый
тыххёй — никуы ёмё ни-
цы.

Блиты Марк цытё
фыста, уыдон ёз ёдзух-
дёр кастён. Ёнёхъёугё
хъуыды дзы никуы бафип-
пайдтон. Уыцы ёнаккёгтё
чи сты, кёй хъыгдардта
Марк? Ахём бёллёхтё
нё Ирыстоны рагёй цё-
уы, ёмё сыл абон дёр
лёмбынёгёй никуы ма
ёрдзырдтам. Нё цёсты-
тыл ма ауайын кёнём
Къостайы, Елбыздыхъойы,
Малиты Георгийы, Бутаты
Хъазыбеджы хъысмёттё.

"Иры Стыр Ныхас" нё
кёд истёмён хъёуы,
уёд, фыццаджыдёр, уы-
мён, ёмё не 'хсёнёй
фесафём кёрёдзимё
ёнёуынондзинад. Къос-
тайы загъдау, ёфсымёр-
тау цёрём. Ахём ныхас
ёндёр никёмё ис: "Ды
мёнёй цёмёй хуыздёр
дё?" Блиты Маркыл цы
бёллёх ёрцыд, ууыл дёр
ныхъхъус стём!
Блиты Марк стыр ахуыр-

гонд,  нё адёмы лёгау
лёгтёй иу кёй уыд, ууыл
дзуры уый дёр, ёмё, куы
фёзиан 2011 азы ноябры,
уёд ёй бавёрдтой Ирон
аргъуаны кёрты, Къоста
кём ныгёд ис, уым.

ДЗБОЙТЫ Михал, 
УФ-йы сгуыхт 

нывгёнёг,
РЦИ-Аланийы 

адёмон нывгёнёг

Хи аирхёфсыны охыл
чи театрмё ацёуы,
чи — концертмё, чи

та — стадионмё. Уадисса-
гёй дзы ницы фендзынё, —
абон театрты репертуармё
куы 'ркёсай, уёд дзы зёр-
дё ницёмёй барухс
уыдзён. Уёдё концертты
нё зарёггёнджытё ёмё
фёндырдзёгъдджытё дёр
сёхицён зын нал кёнынц —
сё бинонты дарынц фоно-
граммётёй,  ахёмтё дёр
дзы зонём, ёмё къуымёл-
дзёфёй чи рацёуы сценё-
мё…  Хуыцау сын тёрхон-
гёнёг фёуёд.  
Афтёмёй фёскуыст нё

хуыздёр ёмбёлттё — ди-
ван ёмё телевизор. Уыр-
дыгёй дёр нём уыцы иу
цёсгёмттё разынынц.
Дёргъвётин рекламёйы
астёу гыццыл цыдёртё
ёвдисынц.  Тёрсын нё кё-
нынц — сёкёр, цёхх, сойаг,
адджинаг, фыдызгъёл, ёх-
сыр, айк ёмё ма бирё цы-
дёр хёринёгтё, дам, тынг
ёнёпайда сты адёймагён,
алыхуызон низтё, дам, ём
ёвзёрын кёнынц. Ёмё
сагъёсы бацёуём, уёдё

нын цёмёй цёргё у, зёгъ-
гё.
Ахъберд дёр, ирон лёг

цы вёййы, уый у — уарзы
ануазын, уёдё, тамако дёр
куыд нё дымы — лёгёй,
дам, хъуамё лёджы тёф
цёуа. Ёмё дзы цёуы — йё
размё хатгай ёрлёууёнтё
нё вёййы… Нё йём хъа-
рынц нёдёр йё хиуётты
уайдзёфтё, нёдёр — теле-
визорёй ёппынёдзух цы
додой хъусы, уыдёттё.
Ома, дам, тамако рёуджы-
ты, хъуырты рак сёвзёрын
кёны, карз нозт дёр пай-
дайы хос нёу…
Иу изёр та йын сё мыг-

гаджы хистёр Джетёгъёз
"лекци кёсыныл" схёцыд —
гормон, афон у исты
зондмё ёрцёуынён, ца-
вёр нозты бын, дам, бадыс.
Ахъберд ём бирё фё-
хъуыста ёдзёмёй, стёй
фидарёй алыг кодта:

— Уёллёгъи, Джетё-
гъёз, ды цыфёнды дзур,
ёз нуазгё кодтон, кёнын
ёмё кёндзынён, фёлё
мё тамако та ницы хуызы
ныууадздзынён!..

ГАПБАТЫ Алетё

Сёрыстыр дён, 
Маркимё хёларёй кёй

цардтён, уымёй
Блиты Маркы  юбилеймё парахат ёрмёг ным-

мыхуыр кодта "Рёстдзинад". Маркимё зонгё кёй
уыдыстём, лымён кёй хастам, уый мын дётты бар,
иу-дыууё ныхасы зёгъон ёз дёр.

Мидбылты худгёйё  

Ёнёбасётгё…

Ёрёджы нё рес-
публикёйы цёрджытё
дзыллон-информацион
фёрёзтёй фехъуыстой
ёвирхъау цау. Цыдёр
ёнаккаг, адёймаг схо-
нён дёр кёмён нёй,
ахём, ёхсёвыгон ба-
цыд,  Дзёуджыхъёуы
Скёсёны уёлмёрд кёй
хонынц, уырдём, ёмё
Хъайтарты аллейы сёр-
магонд ёфсёддон опе-
рацийы зынгхуыст
хёстонты цыртытыл
ёвёрд веноктё нып-
пырх кодта ёмё сфёл-
дёхта, дидинджытё
ёвёрён вазётё
ныссаста…
Цыбыр рёстёгмё  ба-

радхъахъхъёнджытё
сбёлвырд кодтой фыд-
ракёнд саразёджы —
разынд бынёттон цёрёг
46-аздзыд сылгоймаг.
Куыд  сын радзырдта,
афтёмёй уырдём ба-
цыд нозт агурёг. Алчи,
дам, йё зианён рухсаг
фёзёгъы нозтёй, ёмё,
дам  дзы "хъёбёры"
авг агуырдтон.
Ныртёккё уголовон

хъуыддагмё дарддёр
каст цёуы. Барад-
хъахъхъёнджытё тёр-
хон рахёсдзысты, фё-
лё  куыд ис махён та
быхсён ахём худи-
наджы хъуыддёгтён?

БУТАТЫ Азёмёт

Уый хъёппёрисёй
арёзт цы Сывёллётты
лигё "Локодзюдо" ёрцыд,
уым фылдёрёй-фылдёр
кёнынц йё архайджытё.
Ацы лигёйы клубты

'хсён бёрёггонд фёцё-
уынц ёппёты хуыздёртё.
Ивгъуыд азы "Локодзю-
до"-йы лигёйы цы ерыстё
цыди, уым архайдтой
Уёрёсейы 25 регионёй
300 командёйы, ерысгён-
джыты нымёц хёццё код-
та ссёдз минмё.
Афёдзы дёргъы Уёрё-

сейы аст горёты цыдысты
ёвзарён ерыстё. Уым
хуыздёр бёрёггёнёнтё
чи равдыста, уыцы спорт-
сментёй алы уёзы дёр
ёвзёрст ёрцыдысты
фёйнё асты. Уыдонён
Мёскуыйы арёзт ёрцыд
кёронбёттёны турнир.
Мёскуыйы "Самбойы

дунеон центр" кёй хо-
нынц, уым архайдтой
Мёздёджы "Дзюдо"-йы
клубы хъомылгёнинёгтё
ёмё равдыстой иттёг
хорз бёрёггёнёнтё.
Ирыстойнаг ёвзонг дзю-
доисттё сё сёрёндзина-
дёй сёхимё ёркёсын
кодтой спортуарзджыты
ёмё ерыстё саразджыты.
Турниры 1-аг бынёттё

бацахстой: Гутнаты Ни-
кё, Тотраты Самирё
ёмё Изабеллё Токаре-

ва. Изабеллё нымад ёр-
цыд турниры ёппёты
хуыздёр спортсменкё-

йыл. Ёвзист майдантё
рамбылдтой: Дзебойты
Алинё, Нёкуысаты Са-

мирё, Къусраты Вале-
рия ёмё Дени Усаев. 3-
аг бынёттём рацыдысты
ёмё бронзё майдантёй
хорзёхджынгонд систы:
Тыбылаты Дианё, Тега-
ты Дианё ёмё Туаты
Дзамболат.
Ёмткёй райсгёйё,

Ирыстоны командё нымад
ёрцыд ёппёты тыхджын-
дёрыл. Кубок, майдантё
ёмё грамотётёй уёлдай
хорзёхджынгонд ссис 500
мин сомёй. Нё коман-
дёйы ацы ерыстём
бацёттё кодтой тренер-
тё: Александр Швецов,
Дзебойты Марат ёмё
Хуыгаты Витали.

Нё уацхёссёг

Ацы бонты йё райгуырён бон сбёрёг кодта нё уарзон ём-
хёрёфырт, РЦИ-Аланийы Мидхъуыддёгты министрады дёлбул-
къон Кучиты Джигиты фырт Ибрагим. Кёд йё юбилейон бёрёг-
бон нёу, уёддёр йё райгуырён бонмё алы адёймаг дёр ён-
хъёлмё фёкёсы.
Ибрагим каст фёцис цалдёр институты. Скъолайы фёстё —

хъёууонхёдзарадон институты агрономон факультет, фёлё со-
ветон цардарёзт фехёлд, ёмё уыцы дёсныйад дёр бирё аз-
ты дёргъы бамынёг. Ёрыгон лёппу кусынмё бацыд милицёйы
хайадмё, участковый кёй хуыдтой, ахём бынатмё. Фёлё йё
ахуыры хъомыс йёхимё ёлвёста. Каст фёцис Ростовы  Мид-
хъуыддёгты министрады  институт, уый фёстё та — Ростовы,
УФ-йы Мидхъуыддёгты министрады  юридикон институт. Нё
республикёйы Мидхъуыддёгты министрады куыста бёрнон бы-
нётты, ёмё йё сыгъдёг фёллойы тыххёй хорзёхджынгонд
ёрцыд алыхуызон майдантё ёмё кады гёххёттытёй.  
Кучиты Ибрагим йё цард баиу кодта къостайыхъёуккаг Быр-

нацты Зёлинёимё, ёмё сын рухс дунемё рантыст цыппар лёппуйы — Георги, Батрадз,
Аслан ёмё Сослан. Георги каст фёцис Бетъырбухы денджызон институт, Батрадз ахуыр
кёны Краснодары ёфсёддон институты, Сослан ёмё Аслан — фаззёттё, нырма скъо-
ладзаутё сты.
Нё зынаргъ Ибрагим! Зёрдиаг арфётё дын кёнём.

Ёнёниз у, Зёлинёимё уё  кёстёрты хуртёй бафсёдут!
Цард уём йё мидбылты худёд!

Ацы зёрдиаг арфётё дын кёнынц: 
дё мадыхо Цехъоты Розё, 

де ‘мхёрёфырттё: Саутёты Тамилё 
ёмё Малетё, Годызты Мёдинё, 

Ёчеты Сослан ёмё Лаурё 

Ног хёдзармё
лидзгёйё, зёронд
хёдзары бырон ма
ныууадз, уыдоны
тыххёй дё ног
цёрджытё, гёнён
ис, фелгъитой,
ёмё дыл се
'лгъыст ёрцёуа.


ЧЧыыззгг ййёё ддззааббыырр-

ттёё ккёёррёёддззии
ффааррссммёё ккууыы ннёё
ёёввёёрраа,, ффёёллёё ссёё
кк уу ыы ддффёённ дд ыы йй ыы
ёёппппёёррсстт ккууыы ккёё-
ннаа,, ууёёдд ййее ''ммккъъаайй
ннииккууыы ссссааррддззёённ..


Цёмёй ус ёмё

лёг хылтё ма кё-
ной, уый тыххёй
хъуамё сёхи сёр-
фой хицён хисёр-
фёнтёй.


ХХёёддззааррыы ииуу ррёёсс-

ттёёдджжыы ддыыууууёё ууии-
ссооййыы ммаа ддаарр:: ддёё
ббёёррккаадд ддззыы рраа-
ссёёррффддззыыннёё..


Авдён афтидёй

ма уз, уёд дзы сы-
вёллон нал фы-
нёй кёндзён.


ДД ёё гг ъъ ёё лл тт ёё

ффыыннггммёё ммаа ''ппппаарр,,
ккёёммффёённддыы ссёё ммаа
ууааддзз,, ёённггууыыллддззыылл
ссёё ммаа ззиилл ёёммёё ссёё
ддёё ддззыыппппыы ммаа ддззыы-
ггъъаалл-ммыыггъъуулл ккёённ
—— ёённёёммёённгг,, иисс-
ккёёииммёё ффёёххыылл
ууыыддззыыннёё..

Нанайы 
уырнёнтё 

Кучиты Джигиты фырт Ибрагимён

Хёрзаудён — кёстёртыл
Сывёллёттё ёмё ёрыгётты спортивон цёттё-

дзинадыл хёрзаудён кёны Уёрёсейы спортивон
ёхсёнад "Локомотив".

Доныленкгёнёг
фондз мины бёрц
маргъы зымёгиуат
кёнынён равзёр-
стой Бехъаны цад.

— Ацы аз баны-
мадтам 250 доны-
хъазы. Ис дзы 86

бакланы. Бабызтё,
ёвёццёгён, уыдзысты

4,5 мины бёрц, мёнё чомгё кёй
хонынц, ахёмтё дёр дзы ис. Зы-
мёгиуат дзы кёнынц фёныкхуыз
хъазтё. Бирё не сты ацы аз. Ёр-
бынёттон сты Бехъаны цады
даргъхъуыр дыууё кёсагласы
дёр. Мартъийы кёронмё фё-
уыдзён мёргъты зымёгиуат, ёмё
атёхдзысты, цот кём рауадзынц,
уыцы бынёттём, — радзырдта
уацхёссёгён орнитолог Юрий
Комаров.
Куыд загъта, афтёмёй Бехъа-

ны цады хуызён зымёг дон кём
нё ныссёлы, ахём  бынёттё би-
рё нёй Кавказы хохрёбынты. Йё
фёзуат у 80 гектарёй фылдёр.
Мёргътё цады арвитынц се
'хсёв, суадзынц сё фёллад, бо-
нёй та агурынц хёринаг алфам-
былай быдырты.

ХУАСДЗАУТЫ Алинё

Ёрдз

Бехъаны зымёгон "уазджытё"

Худинаггёнёг!

